
Kalakutaharanartham Shiva Prarthana

કાલકૂટહરણાર્થં શિવપ્રાર્થના

દેવા ઊચુઃ -
નમઃ શિવસ્વરૂપાય શિવાયામિતતેજસે ।
સચ્ચિદાનન્દરૂપાય નમસ્તે ગિરિજાપતે॥ ૪૧૦॥
નમસ્તે દેવદેવાય સોમસૂર્યાગ્નિચક્ષુષે ।
સર્વાધિકાય શર્વાય નમસ્તે સુખમૂર્તયે॥ ૪૧૧॥
નમસ્તે સર્વવન્દ્યાય વેદવેદ્યાય શમ્ભવે ।
નમસ્તે શૂલહસ્તાય મહાદેવાય તે નમઃ॥ ૪૧૨॥
નિષ્કલાય નિરીહાય સર્વપ્રત્યક્ષસાક્ષિણે ।
નમસ્તે નિરવદ્યાય નમસ્તે પ્રત્યગાત્મને॥ ૪૧૩॥
નમસ્તે ગુણકૂટાય નમસ્તે ગુણરૂપિણે ।
નમસ્તે ગુણસઙ્ગાય  સઙ્ગહીનાય  તે નમઃ॥ ૪૧૪॥
નમસ્તે નિર્મલાયેશ મહેશ શશિશેખર ।
નમસ્તે જગતામીશ નિરીશ પરમેશ્વરઃ॥ ૪૧૫॥
સર્વાન્તરાત્મન્સર્વાત્મન્સર્વરૂપ મહેશ્વર ।
સર્વાધાર નિરાધાર નમસ્તે વિશ્વરૂપિણે॥ ૪૧૬॥
ભવાન્શરણમસ્માકં સર્વેંષામપિ શઙ્કર ।
ન ભવન્તં વિનાઽસ્માકમન્યચ્છરણમીશ્વર॥ ૪૧૭॥
તવૈવ પાદકમલમસ્મચ્ચિત્તમધુવ્રતૈઃ ।
સર્વદા સંશ્રિતં ભૂયાન્મહાદેવ કૃપાનિધે॥ ૪૧૮॥
મહેશ તવ સામર્થ્યં નાસ્માભિર્જ્ઞાયતે વિભો ।
વેદૈરપિ ન વિજ્ઞાતં સત્યં સત્યં ન સંશયઃ॥ ૪૧૯॥
પ્રલયાનલસઙ્કાશઃ કાલકૂટોઽયમદ્ભુતઃ ।

કાલકૂટહરણાર્થં શિવપ્રાર્થના

ત્વયાસ્મત્પ્રાણરક્ષાર્થં સંહૃતઃ પરમેશ્વર॥ ૪૨૦॥
કાલકૂટાદ્ભયં ઘોરં યત્ત્વયાદ્ય નિવારિતમ્ ।
એતદ્ભયાત્ત્વદન્યત્ર કો વા પાલયિતું ક્ષમઃ॥ ૪૨૧॥
અસ્મત્તુલ્યો નાપરાધસહિષ્ણુર્ન ત્વયા સમઃ ।
નાસ્મત્કૃતાપરાધાનાં ગણના પાર્વતીપતે॥ ૪૨૨॥
અગણય્યાઽધુનાસ્માકમપરાધાન્બહૂનપિ ।
મહેશ કૃતમસ્માકં રક્ષણં કાલકૂટતઃ॥ ૪૨૩॥
ભવાન્યા કૃતમસ્માકમત એવ ભવ ત્વયા ।
રક્ષણં કૃતમસ્માકં કાલકૂટભયાદ્ધ્રુવમ્॥ ૪૨૪॥
॥ ઇતિ શિવરહસ્યાન્તર્ગતે કાલકૂટહરણાર્થં શિવપ્રાર્થના સમ્પૂર્ણા॥
-॥ શ્રીશિવરહસ્યમ્ ઉગ્રાખ્યઃ સપ્તમાંશઃ । અધ્યાયઃ ૧૩ । ૪૧૦-૪૨૪॥

- .. shrIshivarahasyam ugrAkhyaH saptamAMshaH . adhyAyaH 13 . 410-424 ..

Notes:

Deva-s દેવાઃ, who were panic stricken at the manifestation of the Kālakūṭa કાલકૂટ - the poison
produced during the Churning of the Ocean (of Consciousness), eulogize Śiva શિવ and

appeal to Him to nullify the effects of the poison.

